
Annotatsiya: Maqolada talabalar ilmiy-texnikaviy ijodkorlik faoliyatida extiyojni qondirishga 

intilish asoslari. Talabalar ilmiy-texnikaviy ijodkorlik faoliyatida ijodkorlikka extiyojini tarbiyalash 

masalasi ko„rsatilgan. 

Аннотация: Статья является основой стремления студентов к удовлетворению 

потребностей научно-технического творчества. Обозначена проблема развития у 

студентов творческой потребности в научно-технической творческой деятельности. 

creativity. The problem of development of students' creative need for scientific and technical creative activity 

Talabalar ilmiy-texnikaviy ijodkorlik faoliyati muvoffaqqiyatli kechishi faqat ilmiy 

rahbar va uni tashkillashtirish jarayoniga bog‟liq bo„lib qolmasdan,  a‟zolarning qay darajada 

jalb qilinganligini va ishtiyoqiga ham bog‟liq. Agar qatnashuvchilar ijodkorlik ishi bilan 

shug‟ullanishni xohlamasa unga ehtiyoj sezmasa rahbar  har qancha jon kuydirmasin 

ko„zlagan maqsadga erishib bo„lmaydi. 

Ijodkorlikda shaxsning ichki his-tuyg‟usini rivojlatirish va tarbiyalash muammosiga 

yetakchi psixologlar vakillari e‟tiborini qaratganlar. Ijodkorlikda shaxs hissiy ehtiyojini 

shakllantirish talabalarni ijodkorlikka tayyorlashning muhim vositalaridan biridir. Bu ishni 

samarali amalga oshirish esa, shaxs ichki ehtiyojining o„ziga xos bo„lish–psixologik jihatlari 

tabiati va uning rivojlanish qonuniyatlarini bilishni taqazo etadi. 

SHu ma‟noda talabalar ilmiy-texnikaviy ijodkorlik faoliyatida rahbarning shaxsiy 

sifatlari eng aniq namoyon bo„ladigan uning tashkiliy – pedagogik va psixologik jihatlari 

talabalarda – ehtiyojini tarbiyalashning asosiy manbai bo„lib xizmat qiladi. 

Talabalar ilmiy-texnikaviy ijodkorlik faoliyati jarayoni shaxsning ehtiyojlarini 

shakllantirish va qondirish uchun keng imkoniyatlarga ega. Bu ehtiyojlarni psixologiya 

fanidan: yuqori natijalarga erishishga bo„lgan va bilishga bo„lgan ehtiyojlarga ajratib talqin 

qilinadi. 

Muvaffaqiyatga bo„lgan ehtiyoj deganda, shaxsning yuqori maqsad yoki natijaga 

erishishga bo„lgan intilishni tushuniladi. Bu ehtiyoj kishining faol izlanishi, tinib-

tinchimaslik xususiyatlarini namoyon qiladi . 

Birinchilikka erishi ehtiyojining aksi esa omadsizlikdan qochish (qo„rqish), loqaydlik 

va tanballik hisoblanadi. Bunday shaxslar muvaffaqiyatga erishidan ko„ra ko„proq ortiqcha 

ko„ngilsizlik, gap-so„zdan qochibgina ishlarni nomiga bajaradilar. 

Hozirgi zamon psixologiyasi fanidan shaxsning muhim ijodqorlik faoliyati shakli 

sifatida fikrlash e‟tirof etiladi. Fikrlash 3 ta o„ziga xos tavsifga ega. 

1. Fikrlash - bu har xil muammo masallalarni yechishga yo„naltirilgan faoliyat; 

2. Fikrlash - bu inson ichki tuyg‟usi bilan bog‟liq amalga oshiriladigan faoliyat ; 

3. Fikrlash - bu odamni o„rab turgan muhit haqidagi tasavvur va tushunchalar asosida 

vujudga keladigan faoliyat bo„lib, uning asosini fikrlash jarayoni tashkil qiladi. 

Fikrlash jarayoni muammoli vaziyat vujudga keltirilgandan boshlab sodir bo„ladi. Bu 

muammoli vaziyat qanday bo„lishidan qat‟iy nazar, unda bosh o„rinda – sub‟ektning ehtiyoji 

va imkoniyati o„rtasidagi qarama-qarshilik turadi. Natijada ijodkor shaxs muammo 

yechimini topish uchun ishchi farazni shakllantiradi. Boshqacha aytganda bu yerdagi 

ijodkorlik masalasi muammoli vaziyatda o„ziga xos fikrlash obrazi (modeli) hisoblanadi. 

Masalaning qo„yilishi bilan nima qilmoq va nimani izlamoq (topmoq) kerak, buning uchun 

nimalar zarur degan ehtiyojiy talablar paydo bo„ladi. SHunday qilib, ijodkorlik masalasini 

muammoli vaziyatning modeli deyish o„rinli bo„ladi. 

Yuqoridagi ehtiyojiy fazilat va xususiyatlar talabalarning yosh xususiyatiga xos 

muhim shaxsiy sifatlarga ham taalluqlidir. Ularda ana shunday ehtiyojlarni tarbiyalash 

imkoniyatlari ko„p. Afsuski ana shunday qudratli ehtiyojni talabalarda tarbiyalash masalasi 

ba‟zi tashkiliy – pedagogik va psixologik tadbirlarning sayozli yoki umuman yo„qligi tufayli 

<<ochilmagan qo„riq >> dek o„zlashtirilmay kelinmoqda. 

Bu yerda yetakchillika ehtiyoj bilan muvaffaqiyatga ehtiyojlarni bir-biridan farqlash 

kerak bo„ladi. 

Etakchilik ( liderstvo) ehtiyoji – bu shaxsning boshqalardan oldinda bo„lish, g‟alabaga 

erishish, o„zining qarashlari bilan boshqalarni lol qoldirishga intilish kabi fazilatlari bo„lib, 

bu ham ijodkorlik jarayonida muhim harakatlantiruvchi omil hisoblanadi. Tajribalarning 

ko„rsatishicha, yetakchilikka intilish ehtiyoji uyg‟unlashganda talabalar ilmiy-texnikaviy 

ijodkorlik faoliyati eng yuqori kutilgan natijalarni beradi. 

Bilish ehtiyoji – bu eng ko„p tarqalgan  va hayotiy tabiiy ehtiyoj hisoblanadi. CHunki 

har bir inson hamisha o„zini o„rab turgan dunyo (muhit) to„g‟risida bilishga intilib yashaydi. 

Bu ehtiyoj talabalar ilmiy-texnikaviy ijodkorlik faoliyatida ishga vijdonan munosabatda 

bo„lish vositasi sifatida muhim ahamiyatga ega. Buni uning barcha shakldagi ijodkorli 

jarayonini faollashtirishdagi roli orqali izoxlash mumkun. Tadqiqotlarga ko„ra, ijodkorlikda 

bilishga ehtiyoji yuqori bo„lgan shaxsning o„zlashtirishi, ehtiyoji past shaxsnikiga 

qaraganda ikki marta yuqori bo„ladi. Agar bu ehtiyojni shaxsning muvaffaqiyatga erishi 

ehtiyoji bilan uyg‟unlashtirishga erishilsa, u holda o„zlashtirish yanada yuqori bo„lishiga olib 

keladi. 

Munosabat ehtiyoji – talabalar ilmiy-texnikaviy ijodkorlik faoliyatida munosabat 

psixologlar tomonidan  alohida e‟tirof etiladi. CHunki talaba ijodkorlik masalasi yechimini 

topishda nafaqat kitoblar bilan muloqatda bo„ladi va hatto shu sohaning yetakchi 

mutaxassisidan, rahbari va o„rtoqlari bilan ham fikrlashadi. Bu jihatni psixologiyada 

<<affiliatsiya>> ehtiyoji deb nomlanadi. Bu ehtiyoj nerv-hissiy yuklanishi, asabiylashish, 

baxslashishga olib kelishi va ba‟zi hollarda ijodkorlik masalasi yechimining noto„g‟ri 

bo„lishiga olib kelishini nazarda tutadi. Umummy holda bu ehtiyoj ijodkorlikga ijobiy ta‟sir 

qilib, xususiy (alohida)lik kasb etadi. CHunki hamma xollarda ham masalaning yechimida 

ko„plab kishilarning ishtirok etishi (ko„maklashishi, munosabat bildirishi) shart emas. 

SHaxsning ehtiyoji, jumladan yuqoridagi ijodkorlik faoliyatida kishi tomonidan 

hamisha ham to„liq anglab olinavermaydi. Ehtiyojni aniqlash sababning xususiyatlarida 

yaqqol ko„rinadi. 

Insonlar har qanday faoliyatida bo„lgani singari talabalar ilmiy-texnikaviy ijodkorlik 

faoliyatida ham shaxs intilishi ta‟sir doirasi o„ziga xos hatti – harakatlarga undaydigan 

sabablardan iborat ehtiyojga asoslanadi va u ma‟lum maqsad (ob‟ekt) sari ntilishni 

ifodalaydi. Bu intilish esa o„z navbatida: 1. Masalani qo„yish; 2. Aqliy yoki jismoniy ta‟sir; 3. 

Bajarish bosqichlari; 4. Maqsadga erishishlarni o„z ichiga oladi. Ularning har biri esa o„ziga 

xos motim pisixologik, tashkiliy – pedagogik va uslubiy ehtiyojlar asosida amalga oshib 

nihoyasiga yetadi. 

Bu yerda ijodkorlik masalasining qo„yilishga asosiy e‟tibor qaratiladi, chunki u 

maqsadga intilishning ta‟sirlari ko„lamini rejalashtirish va boshqalarni aniqlash imkonini 

beradi. Ijodkorlik masalasining qo„yilishi esa o„z navbatida intilishning ehtiyojni ifodalovchi 

motivlarni talab qiladi (ya‟ni nima uchun zarur degan savolga javob izlashni taqazo qiladi). 

SHuningdek, nima qilish kerakligini tushunib yetishini, nimalarni bajarish zarurligini 

aniqlashtiradi 

Ilmiy-texnikaviy ijodkorlikda tushunish – maqsadga erishishning taxminiy asosini 

tashkil qiladi va u ijodkor shaxsning boshlang‟ich bilimlari saviyasi, ilmiy rahbarning 

maslahati va ob‟ektning ishlashini taxminiy ifodalovchi ko„rgazmali qurollar yordamida 

shakllantiradi. 

Xullas talabalar ilmiy-texnikaviy ijodkorlik faoliyatida ijodkorlikga ehtiyojini 

tarbiyalash masalasi o„ziga xos psixologik va tashkiliy – pedagogik asoslarga ega. U ilmiy 

rahbarning har bir qatnashuvi shaxsining psixologik xususiyatlarini bilishini, chidam va 

matonat, mahorat, strategik va taktik tajriba va boshqarish san‟atini talab qiladi. 

Agar rahbar o„z sohasi bo„yicha yetarli bilimga ega bo„lmasa, ishlarni tashkillashtirish 

metodikasini takomillashtirib bormasa, talabalar o„rtasida o„rnak bo„ladigan obro„si 

bo„lmasa va nihoyat egallab turgan o„rniga munosib bo„lmasa, bunday pedagogik nafaqat 

talabalarda ehtiyojini tarbiyalay oladi, aksincha ularning ilmiy – texnikaviy ijodkorlikga 

bo„lgan ehtiyojini so„ndiradi. Talabalarni ijodkorlikka ehtiyojini tarbiyalashda ijodkorlik 

ishlari bo„yicha ko„rik tanlov va konferentsiyalar o„tkazishning ahamiyati katta. Unda 

talabalar o„zlarining ijodkorlik g‟oyalari to„g‟riligiga ishonch xosil qiladilar va tuyg‟ularini 

his qiladilar. 

Ayniqsa ularning muvaffaqiyatlarini jamoa o„rtasida rag‟batlantirish ijodkorlikka 

ehtiyojining yanada oshishiga  olib keladi va ijodkorlikka intilishni shakllantirishning 

muhim psixologik omili bo„lib hisoblanadi. 

